Коми Республика пырис россияса дінмуяслӧн медводдза дас лыдӧ вот мынтысьӧмъяс перйӧм серти

2013 воын Коми Республикаса консолидируйтӧм сьӧмкудйӧ воис 800 миллион шайтысь унджык сьӧм, мый перйисны вот да мукӧд ӧктас серти уджйӧз вештӧм тшӧт весьтӧ. 2013 вося уджысь помшуӧмъяссӧ да 2014 во вылӧ могъяссӧ Федеральнӧй ёрд приставъяс службалӧн Коми Республикаын веськӧдланінса коллегиялӧн заседание вылын донъяліс Юралысьӧс вежысь — республикаса сьӧм овмӧс министр Владимир Тукмаков.

Республикаса Юралысьӧс вежысь ёрд приставъяслӧн уджын медтӧдчана уджъяс пиысь пасйис вот мынтысьӧмъяс перйӧм. «Миянлы тайӧ зэв колана тема. Республикаса Веськӧдлан котыр лӧсьӧдіс ведомствокостса комиссия, коді кутас видлавны тайӧ юалӧмъяссӧ. Ёрд приставъяслӧн бур удж отсӧгӧн 2013 воӧ Коми Республикаса консолидируйтӧм сьӧмкудйӧ воис содтӧд 800 миллион шайтысь унджык сьӧм вот да мукӧд ӧктас серти, - тӧдчӧдіс сійӧ. - Куш сӧмын торъя уполномочитӧм органъяслӧн штрапъяс серти перйӧма 72 да джын миллион шайт, мый 42 прӧчент вылӧ унджык 2012 во серти (Пасйӧд — 50,9 миллион шайт). Босьтны кӧ тӧд вылӧ, кутшӧм серпасыс Россия Федерацияын да Коми Республикаын казна тыртӧмын, тайӧ зэв тӧдчанатор», - пасйис Владимир Тукмаков.   
